1. பண்ணை வீட்டில் சசிகலாவுடன் ஓ.பன்னீர்செல்வம் சந்திப்பு -பரபரப்பு ஆலோசனை முடிவு 
    தேனி: சசிகலாவை நீங்க சந்தித்துப் பேச வேண்டும் என ஓ.பன்னீர்செல்வத்தின் ஆதரவாளர்கள் அவருக்கு கோரிக்கை வைக்கத் தொடங்கியுள்ளனர்.
பெரியகுளம் அருகே உள்ள தனது பண்ணை வீட்டில் ஆதரவாளர்களுடன் ஓ.பி.எஸ். ஆலோசனை நடத்திய நிலையில் இந்த கோரிக்கை அவருக்கு வைக்கப்பட்டுள்ளது.
தனது அழைப்பை எடப்பாடி பழனிசாமி உதாசீனப்படுத்தியதால் சசிகலாவை ஓபிஎஸ் விரைவில் சந்திக்கலாம் என எதிர்பார்க்கப்படுகிறது.
தனது அழைப்பை எடப்பாடி பழனிசாமி உதாசீனப்படுத்தியதால் சசிகலாவை ஓபிஎஸ் விரைவில் சந்திக்கலாம் என எதிர்பார்க்கப்படுகிறது.

தேனி மாவட்டம் அதிமுக பொதுக்குழு வழக்கில் தனக்கு சாதகமான தீர்ப்பு வந்ததை அடுத்து சொந்த ஊரான தேனி மாவட்டம் பெரியகுளம் புறப்பட்டுச் சென்றார் ஓ.பன்னீர்செல்வம். அங்கு தனக்கு சொந்தமான பண்ணை வீட்டில் வைத்து ஆதரவாளர்களை சந்தித்து ஆலோசித்து வருகிறார். இந்நிலையில் தேனி மாவட்ட அதிமுக செயலாளர் சையது கான், ஓ.ராஜா உள்ளிட்டோர் சசிகலாவுடனான சந்திப்பை இனியும் தாமதப் படுத்த வேண்டாம் என ஓ.பன்னீர்செல்வத்திடம் வலியுறுத்தியுள்ளார்களாம்.
முக்கிய முடிவு சசிகலாவை சந்திக்க வேண்டும் என ஆதரவாளர்கள் கூறுவது பற்றி வைத்திலிங்கம், மனோஜ் பாண்டியன், கு.ப.கிருஷ்ணன் உள்ளிட்ட முக்கிய நிர்வாகிகளோடு திங்கள்கிழமைக்கு மேல் ஆலோசனை நடத்தி ஓ.பன்னீர்செல்வம் முக்கிய முடிவு எடுப்பார் எனத் தெரிவிக்கப்படுகிறது.
# பெரியகுளம்
# ஓபிஎஸ் விரைவில் சந்திக்கலாம்
# பண்ணை வீட்டில் சந்திப்பு
#தேனி மாவட்டம் அதிமுக பொதுக்குழு வழக்கு



2. சிறந்த விவசாயி என்ற விருது நடிகர் ஜெயராமுக்கு வழங்கப்பட்டுள்ளது
    கேரள மாநில விவசாய துறை சார்பில் நடைப்பெற்ற விவசாய தின விழாவில் நடிகர் ஜெயராமுக்கு ‘சிறந்த விவசாயி’ விருது வழங்கப்பட்டுள்ளது.
80 மற்றும் 90 களில் மலையாள சினிமாவில்  சூப்பர் ஸ்டாராக திகழ்ந்தவர் நடிகர் ஜெயராம். இப்போது முக்கியமான ரோல்கள், வில்லன் கதாபாத்திரம், துணை நடிகர் ரோல்களை தேர்ந்தெடுத்து நடித்து வருகிறார்.  தமிழிலும் தனது கவனத்தை செலுத்தி வருகிறார். அதுமட்டுமில்லை கதையை பொறுத்து சில படங்களில் ஹீரோவாகவும் ஜெயராம் நடிக்கிறார். இவரது மகன் காளிதாஸூம் இப்போது தமிழ் மற்றும் மலையாள சினிமாவில் கலக்கி கொண்டிருக்கிறார். சமீபத்தில் காளிதாஸ் நடிப்பில் கிருத்திகா உதயநிதி இயக்கி இருந்த ‘பேப்பர் ராக்கெட்’ சீரீஸ் பாராட்டுக்களை வாரி குவித்துள்ளது.
விஜய் டிவி கொடுத்த அதிர்ச்சி.. அழுது தீர்த்த ஆங்கர் பிரியங்கா! நடிகர் ஜெயராம் எர்ணாகுளம் அருகே பெரும்பாவூர் பகுதியில் 10 ஆண்டுகளுக்கு மேலாக மாட்டு பண்ணையை நடத்தி வருகிறார்..
இந்த பண்ணைக்கு ஆனந்த் பண்ணை என்று பெயரும் வைத்துள்ளார். சுமார் 8 ஏக்கர் நிலத்தில் அறுபதுக்கும் மேற்பட்ட பசுக்களை ஜெயராம் தனது பண்ணையில் வளர்த்து வருகிறார். இதுக் குறித்த பல செய்திகள், பேட்டிகள் இணையத்திலும் வைரலாகியுள்ளன,. இந்நிலையில், ஜெயராமுக்கு சிறந்த விவசாயி எனும் விருதை வழங்கி கேரள முதல்வர் பினராயி விஜயன் கவுரவித்துள்ளார்.
பாண்டியன் ஸ்டோர்ஸில் மீண்டும் என்ட்ரி கொடுக்கும் பிரபலம்! ஆச்சரியத்தில் ரசிகர்கள்! கேரள மாநில விவசாய துறை சார்பில் திருவனந்தபுரத்தில் 2 தினங்களுக்கு முன்பு விவசாய தின விழா நடைபெற்றது. இதில் சிறந்த விவசாயி என்ற விருது நடிகர் ஜெயராமுக்கு வழங்கப்பட்டுள்ளது. இந்த விழாவில் ஜெயராம் செய்து வரும் விவசாய பணிகளுக்கு பாராட்டுக்களும் தெரிவிக்கப்பட்டன. இதில் பேசிய நடிகர் ஜெயராம் ”பத்ம ஸ்ரீ விருதை விட விவசாயி விருது கிடைப்பதில் மகிழ்ச்சி அடைகிறேன்” என கூறியுள்ளார்.
# நடிகர் ஜெயராமுக்கு ‘சிறந்த விவசாயி’ விருது
# மலையாள சினிமாவில்  சூப்பர் ஸ்டாராக திகழ்ந்தவர் நடிகர் ஜெயராம்.
# கேரள முதல்வர் பினராயி விஜயன் கவுரவித்துள்ளார்.
# பத்ம ஸ்ரீ விருதை விட விவசாயி விருது கிடைப்பதில் மகிழ்ச்சி

3. பாஜக எம்.எல்.ஏ.வின் பேச்சுக்கு அரசியல் கட்சிகள் கண்டனம்

டெல்லி: பில்கிஸ் பானு பாலியல் பலாத்கார வழக்கில் விடுவிக்கப்பட்டவர்கள் பிராமணர்கள் என்றும் அவர்கள் நல்ல பழக்கவழக்க உடையவர்கள் என்றும் பாஜக எம்.எல்.ஏ. பேசியிருப்பது பெரும் சர்சையை ஏற்படுத்தியுள்ளது. குஜராத்தில் 2002ஆம் ஆண்டு பிப்ரவரியில் நிகழ்ந்த கோத்ரா ரயில் எரிப்பு சம்பவம் தொடர்ந்து ஏற்பட்ட வன்முறை ஒட்டுமொத்த நாட்டையே உலுக்கியது. இதில், தாகோடு மாவட்டம் ராந்திப்பூர் கிராமத்தை சேர்ந்த 20 வயது கர்ப்பிணி இஸ்லாமிய பெண்ணான பில்கிஸ் பானு 11 பேரால் கூட்டு பாலியல் பலாத்காரம் செய்யப்பட்டார். அவரது 3 வயது மகள் உள்ளிட்ட குடும்ப உறுப்பினர்கள் 7 பேர் கலவரக்காரர்களால் கொல்லப்பட்டனர்.
இந்த வழக்கில் கைது செய்யப்பட்ட 11 பேருக்கு மும்பை உயர்நீதிமன்றம் ஆயுள் தண்டனை விதித்தது. இந்த நிலையில் சுந்திர தினத்தன்று பெண் விடுதலை குறித்து பிரதமர் மோடி சில மணி நேரங்களில் இந்த 11 பேரும் குஜராத் மாநில அரசால் விடுதலை செய்யப்பட்டனர். நாட்டையே உலுக்கிய கொடிய குற்றம் புரிந்தவர்களுக்கு சிறை வாயிலில் ஆரத்தி எடுத்து இனிப்பு வழங்கி வரவேற்பு அழைக்கப்பட்டது. குற்றவாளிகள் முன் விடுதலை குறித்து கடும் கண்டனம் தெரிவித்து வரும் காங்கிரஸ் போன்ற எதிர் கட்சிகள் பிரதமருக்கு பல்வேறு கேள்விகளை எழுப்பி வருகின்றனர். இந்த நிலையில் குற்றவாளிகளை விடுதலை செய்ய பரிந்துரைத்த குழுவில் இருந்த பாஜக எம்.எல்.ஏ. ராகுல் ஜி விடுவிக்கப்பட்ட 11 பெரும் பிராமணர்கள் என்றும், பொதுவாகவே பிராமணர்கள் நல்ல பழக்கம் உடையவர்கள் என்றும், தவறான நோக்கத்தில் அடிப்படையிலேயே அவர்கள் தண்டிக்கப்பட்டுள்ளதாகவும் அவர் கூறினார்.
பெண்களுக்கு எதிரான குற்றம் புரிந்தவர்களை ஆதரிப்பது பாஜகவின் அற்ப மனநிலையை காட்டுவதாக கூறியுள்ள காங்கிரஸ் கட்சியின் முன்னாள் தலைவர் ராகுல் காந்தி இது போன்ற அரசியல் செய்ய வெட்கமாக இல்லையா என்றும் பிரதமர் மோடிக்கு கேள்வி எழுப்பியுள்ளார். பாஜக எம்.எல்.ஏ. ராகுல் ஜியின் விளக்கம் அக்கட்சியின் தரம் தாழ்ந்த செயலை கட்டுவதாகவும், பாலியல் வழக்கு குற்றவாளிகளை பாஜக ஆதரிப்பது ஒன்றும் புதியது அல்ல என்றும் தெலுங்கானா இராட்டிர சமிதி கட்சி கண்டனம் தெரிவித்துள்ளது. இதேபோல பாதிக்கப்பட்ட பில்கீஸ் பானோ ஒரு பெண்ணை இல்ல முஸ்லிமா என்பதை தேசமே முடிவு செய்யட்டும் என்று திரிணாமுல் காங்கிரஸ் எம்.பி. மஹுவா மொய்த்ரா வேதனையுடன் கூறியுள்ளார்.
#டெல்லி: பில்கிஸ் பானு பாலியல் பலாத்கார வழக்கு
# கோத்ரா ரயில்
# பில்கிஸ் பானு 11 பேரால் கூட்டு பாலியல் பலாத்காரம் செய்யப்பட்டார்.


4. 16 மாவட்டங்களில் இடி, மின்னலுடன் கூடிய மிதமான மழைக்கு வாய்ப்புள்ளதாக சென்னை வானிலை ஆய்வு மையம்அறிவிப்பு
           அடுத்த சில மணி நேரத்தில் 16 மாவட்டங்களில் இடி, மின்னலுடன் கூடிய மிதமான மழைக்கு வாய்ப்புள்ளதாக சென்னை வானிலை ஆய்வு மையம் தகவல். 
தமிழகத்தில் மேற்கு திசை காற்றின் வேகம் மாறுபாடு காரணமாக மழை பெய்து வருகிறது. இந்நிலையில் தமிழகத்தில் தினந்தோறும் மழை குறித்த தகவல்களை சென்னை வானிலை ஆய்வு மையம் அறிவித்து வரும் நிலையில் இன்றும் அறிவிப்பு வெளியாகியுள்ளது. 
இந்நிலையில் அடுத்த ஒன்று முதல் இரண்டு மணி நேரத்தில் 16 மாவட்டங்களில் இடி, மின்னலுடன் கூடிய மிதமான மழைக்கு வாய்ப்புள்ளதாக சென்னை வானிலை ஆய்வு மையம் தெரிவித்துள்ளது. அதன்படி காஞ்சிபுரம், செங்கல்பட்டு, திருவண்ணாமலை, சேலம், கள்ளக்குறிச்சி, திருவண்ணாமலை, விழுப்புரம், அரியலூர், பெரம்பலூர், கடலூர், கள்ளக்குறிச்சி, மதுரை, ராமநாதபுரம், தூத்துக்குடி, திருநெல்வேலி மற்றும் விருதுநகர் மாவட்டங்களில் ஓரிரு இடங்களில் லேசானது முதல் மிதமானது வரை மிதமான மழை பெய்யும் என வானிலை ஆய்வு மையம் தெரிவித்துள்ளது.
#சில மணி நேரம்
#மிதமான மழை
# அடுத்த ஒன்று முதல் இரண்டு மணி நேரம்
#16 மாவட்டம்
# லேசானது முதல் மிதமானது வரை


5.மாணவர் ஒருவர் பரிதாபமாக பலியான சம்பவம் ராமநாதபுரம் பகுதியில் பெரும் அதிர்ச்சியை ஏற்படுத்தி உள்ளது 
        
          கிரிக்கெட் விளையாடிக் கொண்டிருந்த போது மின்னல் தாக்கியதால் பதினோராம் வகுப்பு மாணவர் ஒருவர் பரிதாபமாக பலியான சம்பவம் ராமநாதபுரம் பகுதியில் பெரும் அதிர்ச்சியை ஏற்படுத்தி உள்ளது. 
ராமநாதபுரம் மாவட்டம் பரமக்குடி அருகே உள்ள ஒரு பள்ளியில் விளையாட்டு பாட வேலையின் போது மாணவர்கள் சிலர் கிரிக்கெட் விளையாடிக் கொண்டிருந்தனர். 
அப்போது கஜினி என்ற மாணவர் பந்து வீசிக் கொண்டிருந்தபோது திடீரென மின்னல் தாக்கியதால் உடல் கருகி சம்பவ இடத்திலேயே உயிரிழந்தார். மற்ற மாணவர்கள் அதிர்ஷ்டவசமாக உயிர் பிழைத்தனர்.
 இச்சம்பவம் குறித்து பெற்றோருக்கு தகவல் அளிக்கப்பட்ட நிலையில் பெற்றோர்கள் வந்து தங்கள் மகனின் உடலை பார்த்து கதறி அழுதது பெரும் சோகமாக இருந்தது.
இதுகுறித்து போலீசார் வழக்குப்பதிவு செய்து விசாரித்து வருகின்றனர். மாணவர் கழுத்தில் வெள்ளி செயின் போட்டிருந்த்தால் அதனால் பாதிப்பு ஏற்பட்டு உயிரிழந்திருக்கலாம் என போலீசார் கூறியுள்ளனர்.
# பதினோராம் வகுப்பு மாணவர்
# ராமநாதபுரம் மாவட்டம் பரமக்குடி
# கிரிக்கெட் விளையாடிக் கொண்டிருந்தனர்
# மின்னல் தாக்கியதால் உயிரிழந்தார்.


6. திருட்டு போன பைக்; உரிமையாளரிடமே வழி கேட்டு சிக்கிய திருடன்
       வீட்டின் முன்பு நிறுத்தப்பட்டிருந்த பைக் திருடுபோனது குறித்து போலீசில் புகாரளிக்க சென்ற உரிமையாளரிடமே உதவி கேட்ட வாலிபரை பிடித்து பொதுமக்கள் தர்மஅடி கொடுத்து போலீசில் ஒப்படைத்தனர்.
கோவை மாவட்டம் சூலூர் அருகே ராவுத்தூர் நெய்காரக்குட்டை பகுதியில் வசிப்பவர் முருகன் (வயது 37). இவர் கருமத்தம்பட்டி பகுதியில் ஒரு கோழி பண்ணையில் பொறுப்பாளராக பணியாற்றி வருகிறார். இவர் தனது வீட்டின் முன்பு மோட்டார் சைக்கிளை நிறுத்தி இருந்தார். திடீரென அந்த மோட்டார்சைக்கிள் மாயமானது. இதுபற்றி அவர் கருமத்தம்பட்டி போலீஸ் நிலையத்தில் புகார் கொடுப்பதற்காக சென்று கொண்டிருந்தார்.
அப்போது, முருகன் குரும்ப பாளையம் வழியாகச் சென்று கொண்டிருக்கும் போது ஒரு கடை முன்பு திருடு போன தனது மோட்டார்சைக்கிள் நின்று கொண்டிருந்தை பார்த்தார். வாலிபர் ஒருவர் முருகனிடம் வந்து தனது மோட்டார்சைக்கிள் ரிப்பேர் ஆகி விட்டது, ஒர்க் ஷாப் எப்போது திறப்பார்கள் என்று கேட்டார். இதை கேட்டு முருகன் அதிர்ச்சி அடைந்தார்.
வழி கேட்டு ‘வசமாக’ சிக்கிய திருடன்
தனது மோட்டார் சைக்கிளையே திருடி வந்து விட்டு தன்னிடமே அதனை ரிப்பேர் பார்க்க உதவி கேட்கிறானே என்று எண்ணிய அவர் வாலிபரை மடக்கி பிடித்தார். 2 பேரும் தகராறில் ஈடுபடுவதை பார்த்த பொதுமக்கள் அங்கு திரண்டனர். முருகன் தனது மோட்டார்சைக்கிள் திருட்டு போனதையும், அதனை திருடிச் சென்றவன் சிக்கிக் கொண்ட விவரத்தையும் தெரிவித்தார். உடனே பொதுமக்களும் வாலிபரை சூழ்ந்து கொண்டு தர்ம அடி கொடுத்தனர்.
பின்னர் சூலூர் போலீசாருக்கு தகவல் தெரிவிக்கப்பட்டது. போலீசார் வாலிபரை பிடித்து விசாரித்தனர். விசாரணையில் அவரது பெயர் பாலு என்ற பாலசுப்பிரமணியன் (வயது 30), தொட்டிப்பாளையத்தைச் சேர்ந்தவன் என்பது தெரியவந்தது. அவரை போலீசார் கைது செய்தனர். பாலசுப்பிரமணியன் மீது பீளமேடு, சிங்காநல்லூர், ஆர்.எஸ்.புரம் உள்ளிட்ட போலீஸ் நிலையங்களில் 18 வழக்குகள் உள்ளன.
#கோவை மாவட்டம் சூலூர்
# கடை முன்பு திருடு 
# வழி கேட்டு ‘வசமாக’ சிக்கிய திருடன்
# பாலு என்ற பாலசுப்பிரமணியன் (வயது 30), தொட்டிப்பாளையத்தைச் சேர்ந்தவன்
#18 வழக்குகள்




















